
1. Sarrera

Serigrafia hitza grekotik dator (Serikos = seta eta
Graphé = idatzi) eta objektuak inprimatzeko prozedura
bati dagokio. Tinta ezartzeko, zuntz sintetikozko ehuna
erabiltzen da. Zetazko pantaila deituriko ehun horrek
eremu iragazkor batzuk ditu eta horiekin egiten dira
irudien formak. Serigrafia-prozesuan, espatula batek
tinta ehunaren eremu iragazkorretatik pasarazi eta
objektuaren gainean ezartzen du.

Espatula

Tinta

Eremu itxia

Eremu irekia

Pieza pantailaren azpian jartzen da; gero, inprimatu
egiten da eta, azkenik, atera egiten da lehor dadin.

2. Pantailak ekoizteko urratsak

Lau urratsek osatzen dute prozesua:

Marrazkia

=

Fotolitoa

ﬁ

Pantaila

ﬁ

Inprimaketa

Marrazki batetik fotolitoa ateratzen da. Fotolitoarekin
pantaila egiten da eta, ondoren, pieza inprimatzen da.
Lehen hiru urratsak prestaketakoak dira eta laugarrenean
egiten da inprimaketa. Ez dago urrats bakoitza ...

